
SO’NGI ILMIY TADQIQOTLAR NAZARIYASI                                                                                  6-JILD 10-SON 
RESPUBLIKA ILMIY-USLUBIY JURNALI                                                                                           13.10.2023 

 34 

КОМПЬЮТЕР БИЛАН  ИШЛОВЧИЛАР УЧУН  ҚУЛАЙ МЕҲНАТ 

ШАРОИТЛАРИНИ ЯРАТИШ 

 

Бахриддинов Нуриддин Садриддинович 

Наманган муҳандислик-қурилиш институти 

Ўзбекистон Республикаси, Наманган ш, И.Каримов кўчаси, 12-уй 

Мамадалиев Адхамжон Тухтамирзаевич 

Наманган муҳандислик-қурилиш институти 

Ўзбекистон Республикаси, Наманган ш, И.Каримов кўчаси, 12-уй 

 

Аннотация: Ушбу мақолада  компьютер билан ишловчилар учун қулай  меҳнат 

шароитини яратиш мавзусига бағишланган бўлиб,  бунда компьютер хоналар учун 

метеорологик кўрсаткичларни меъѐрга келтириш, қандай лампалар танланиши,  

ишчи ўринларини тўғри ташкил этиш ва электр ва ѐнғин хавфсизлигини 

таьминлашга аҳамият беришлиги тўғрисида фикр юритилган. 

Таянч сўзлар: Қулай меҳнат шароитлари,  метеорологик кўрсаткичлар, 

ѐритилганлик, электр хавфсизлиги, ѐнғин хавфсизлиги, ишчи ўринларини тўғри 

ташкил этиш, меҳнат қилиш ва дам олиш тартиби, нисбий намлик, кукунли ўт 

учиргичлар ва карбонат кислотали ўт учиргичлар. 

 

Меҳнат одамнинг шаклланиш ва ижтимоий ривожланиши, моддий бойликлар 

яратиш асоси ҳисобланади. Тўғри ташкил этилган меҳнат кишиларнинг жисмоний 

интеллектуал ва маънавий камол топишига олиб келади. 

Меҳнат муҳофазасининг асосий вазифаларидан бири ишловчиларнинг меҳнат 

хавфсизлигини таъминлашдир. Замонавий ишлаб чиқаришни мунтазам янги техника 

ва технологиялар  билан таъминланиши айрим меҳнат турларини ҳамда воситаларини 

ўзгартириб боришни ўз ичига олади. 

Компьютер техникаси маълумотларни киритиш, уни ишлаш ва натижани 

узатишга мўлжалланган.Компьютерда ишловчилар ақлий меҳнат қилувчилар 

тоифасига киради 

Компьютер билан ишловчилар учун қулай меҳнат шароитларини яратишда  

қуйидагиларга аҳамият бериш лозим: 

1. Компьютер билан ишловчилар учун қулай меҳнат шароитларини  

яратишда метеорологик кўрсаткичларни меъѐрга келтириш; 

2. Компьютер билан ишловчилар учун қулай меҳнат шароитларини   

яратишда  ѐритилганликни тўғри танлаш; 

3. Компьютер билан ишловчилар учун қулай меҳнат шароитларини   

яратишда электр ва ѐнғин хавфсизлигини таьминлаш; 

4. Компьютер билан ишловчилар учун қулай меҳнат шароитларини 

яратишда ишчи ўринларини тўғри ташкил этиш; 

5. Компьютер билан ишловчилар учун қулай меҳнат шароитларини   

яратишда меҳнат қилиш ва дам олиш тартибини ишлаб чиқиш керак. 

Меъѐрий  иш шароитини яратишда ГОСТ 12.1.005-81 талаблари асосида 

метереологик кўрсаткичларни ҳисобга олиш зарур бўлади. Компьютер билан 

ишловчилар хонасидаги ҳарорат 180С дан паст ва 220С дан юқори бўлмаслиги лозим. 

Нисбий намлик 40-60% бўлиши зарур. Ҳаво ҳаракатининг тезлиги 0,2-0,3 м/с бўлиши, 

ҳар қандай шароитда ҳам 0,5 м/с дан ошмаслиги лозим. 

Ёруғлик саломатликни ва юқори иш қобилиятни сақлашда муҳим роль ўйнайди. 

Компьютер билан ишловчилар хонасининг баландлиги 3 м ва ундан ортиқ бўлиши 

керак. Хонанинг саҳни S=3,5м* 6 м =21 м2 деб фараз ҳиладиган бўлсак, бу хонани 

сунъий ѐритиш мақсадида жамида  =S* 15Вт =21* 15=315 Вт қувватдаги ѐритгич 

керак Бу ѐритиш  синдирилган ѐруғлик нурига асосланган ҳолда люминицент 

лампаларидан фойдаланишни такозо этади. Хонада кўриш имкониятини ҳисобга 

олиб, ГОСТ 12.1.046-81 – «Иш жойини умумий текис ѐритиш» талаблари асосида 

хонанинг ѐритилганлиги 300 люксдан кам бўлмаслиги талаб этилади. Компьютер 

билан ишловчи учун агар ҚМҚ II-4-79- «Табиий ва сунъий ѐритиш» талабларини 

ҳисобга олсак, ѐруғлик асосан чап томондан тушиши лозим. Компьютер билан 

ишловчилар учун махсус меҳнат шароитларини   яратиш хоналарида ЛБ 40-1 

типидаги люминесцент лампалар ўрнатилиши мақсадга мувофиқдир. Бу хона учун шу 

лампа қуввати  =40 ВТ эканлигидан келиб чиқиб, лампа сони: 

дона бўлади. 

Хонага ўрнатиладиган лампалар жуфтлик асосида ўрнатилади. Шундан келиб 

чиқиб, n=8 дона лампа олинади. Чунки лампаларнинг умумий қуввати меъѐридан 

белгилангандан юқори бўлиши мумкин, лекин кичик бўлмаслиги керак. 

Компьютер билан ишловчилар хонасида ГОСТ 12.1.005-81 - «Иш зонаси 

ҳавосига умумий талаблар» бўйича ҳаво таркиби меъѐрлаштирилади. Бунинг учун 

хона ҳажмидан келиб чиқиб вентиляторлар қуввати танланади. Яъни, хона ҳажми 

V=S h=21м*3 м =63 м3  эканлигидан келиб чиқиб, компьютер монитори ва 

процессорларининг меъѐрий ишлашларини таъминлаш мақсадида хона ҳавоси 

соатига N=5 мартагача алмаштирилиши белгиланади. Бу талабни қаноатлантириш 

учун вентилятор қуввати Р=V*N=63*5=315 м3/соат қилиб танлаб олинади. Бу ўринда 

шуни айтиш керакки, хона ҳавосини бу миқдорда алмаштириш жараѐни ҳаво 

таркибидаги чанг ва турли моддалар буғлари миқдори меъѐрдан ошган ҳолларда 

бажарилади. 

Микроиқлим шароитларини ҳисобга олган ҳолда, меъѐрий ҳарорат 18-220С 

эканлигидан, хона ҳавосини алмаштириш жараѐни учун кондиционирлашни танлаш 

қулайлик туғдиради. Чунки, компьтерлар ишлашида ҳавонинг нисбий намлигини 

меъѐрлаштириш ҳам алоҳида ўринда туради. Агар, юқорида келтирилган ўлчамдаги 

хоналарда компьютерлар сони 4 тагача бўлса, БК-1500, 5тадан ортиқ бўлса, БК-2500 

маркали кондиционерлар ўрнатилиши керак. 

Компьютер билан ишловчилар  хоналарида электр ва ѐнғин хавфсизлиги  ГОСТ 

12.1.019-79-«Электр хавфсизлиги» ва ГОСТ 12.1.004-76-«Ёнғин хавфсизлиги» 

талаблари асосида амалга оширилади. Электр билан таъминлаш тармоқларига, манба 

ўлчамларга ишлаб турганда тегиш ва таьмирлаш, электр токига уланган вақтда 

бўлинмалардан босма платоларни чиқариш тақиқланади. Компьютер билан 

ишловчилар   хонасида ҳар доим, кукунли ва карбонат кислотали ўт учиргичлар: ОП-

8, ОП-5, ОП-3, ОП-2 ва ОУ-2 лардан бўлиши шарт. Ўч ўчиргичлар деворга полдан 1,5 

м баландликда осиб ҳўйилиши ва ҳар йили бир марта ѐнғин хавфсизлиги бўлимидан 

рўйхатдан ўтказиб турилади. 

Компьютер билан ишловчилар хоналарида ишчи ўринларнинг ташкил этилиши 

СанҚ ва М № 001-94 га асосланган ҳолда олиб борилиши керак. 

Гавдани тўғри тутишга қуйидаги талаблар қўйилади: 

 бўйинни 200С дан пастга туширмаслик керак («бош-бўйин» ўқи бўйича 

гавдага нисбатан); 

 елкани бўш қўйиши керак; 

 қўл тирсаклари 80-1000С жойлашади; 

 елка олди ва қўл панжалари ѐтиқ ҳолатда бўлиши керак. 

Гавдани тўғри тутмасликка қўйидаги ҳолатлар сабабчи бўлиши мумкин: 

 ҳужжатлар қўйиш учун мосламанинг бўлмаслиги; 

 клавиатуранинг узоқда жойлашганлиги; 

 қўл ва оѐқни эркин тутиш учун жойнинг етишмаслиги. 

Кўрсатилган камчиликларни бартараф этиш  мақсадида қўйидаги кўрсатма 

берилади: яхши қузғалувчи клавиатура махсус созланадиган стол-стул, клавиатура, 

экран ва қўл тагига қўйиладиган мослама бўлиши керак. 

Иш жойини ташкил этиш қўйидагича тавсия этилади: 

 иш столининг баландлиги 750 мм; 

 оѐқнинг характланиш баландлиги 650 мм; 

 стулнинг полдан баландлиги 450 мм; 

 стул юмшоқ ва айланали тусиқ бўлиши; 

 ҳужжатларни унга ва чапга қўйиш учун жойнинг етарлича бўлиши; 

 кўздан экрангача бўлган масофа 700 мм; 

 кўздан клавиатурагача бўлган масофа 400 мм; 

 кўздан ҳужжатларгача бўлган масофа 600-700 мм; 

 экран ўнгга-чапга ва баландлиги бўйича созланадиган бўлиши керак. 

Компьютер билан ишловчилар учун қулай меҳнат шароитларини   яратишда  энг 

қулай меҳнат қилиш ва дам олиш шартлари улар меҳнатининг асабий-руҳий зўриқиш 

даражаси, организм ҳар хил тизими функционал ҳолатнинг динамикаси, иш 

қобилияти ҳамда қатъий белгиланган иш вақти ва танаффусларнинг тартиби инобатга 

олинган ҳолда белгиланади; 

 асосий танаффус тушлик овқатланиш вақти ҳисобланади, компьютер 

техникасида ишловчилар иш фаолиятининг алоҳидалигини инобатга олиб, дам олиш 

тартибида, қўшимча икки-тўрт тартибли микро танаффуслар киритилиши, ҳар 

бирининг давомийлиги 10-15 дақиқадан бўлмоғи, 6 соатли иш кунида икки танаффус 

ва 8 соатли иш кунида 3-4 танаффус зарур. 

Компьютер моделидан фойдаланувчиларнинг  зўриқиш ва толиқишнинг олдини 

олиш маҳсадида, ўз ваҳтида тартибли микротанаффуслар ва мускуллар ҳаракатига 

мўлжалланган жисмоний машқлар комплексини бажариш зарур. 

Меҳнат шароити ва меҳнат тартиби бузилиши, аҳлий меҳнатнинг зўриқиши ва 

юкланишлари туфайли компьютер билан ишловчилар марказий асаб тизими ва юрак 

қон томир аъзоларида ҳам қатор бузилишлар рўй беради, микротўлқинлар кўзга 

шикастловчи таьсир кўрсатади, кўз гавҳари хиралашади ва катаракта ривожланади, 

қўл панжаларининг ўта зўриқишига олиб келади. 

Бундан ташқари, дисплей экрани олдида узоқ вақт бўлиш кўриш 

анализаторининг зўриқишига ҳамда толиқиш ва кўриш ҳобилиятининг сусайишига 

олиб келади. 

Юқоридагиларни ҳисобга олиб, электромагнит тўлқинлари таъсиридан  

саломатликни муҳофаза қилишнинг зарур чора-тадбирларини тузиш керак. Бунинг 

учун нурлардан ҳимоя қилувчи махсус тўсиқ экранли мослама ишлатиш, шахсий 

ҳимоя воситаларидан фойдаланиш керак. Компьютердан фойдаланганда 

замонавийларидан, яъни суюқ кристалл экранли мониторлардан фойдаланиш яхши 

натижа беради. 

Хулоса қилиб шуни айтиш лозимки,  компьютер билан ишловчилар учун қулай 

меҳнат шароитларини   яратиш  юқорида айтилгандек ташкил этилса, шу ерда 

ишлаѐтган ҳодимлар соғлиғи сақланади ва касб касалликлари олди олинади. 

